
Anvan w idantifye ki metòd kominikasyon pou w itilize nan yon kanpay, li enpòtan pou w byen konn ki 

metòd kominikasyon global ou pral itilize nan kanpay ou a. Itilize Fèy Planifikasyon Devlòpman Metòd 

Kominikayon an pou fikse objektif ou ak apwòch jeneral, epi itilize fèy ki gen konsèy sa a pou ede w wè ki 

metòd k ap pi byen ede w atenn objektif ou fikse yo. 

 
METÒD KOMINIKASYON NAN KAD KANPAY LA 

● Lanse kanpay ou: Kòmanse yon fason ofisyèl ak yon kanpay ka ede w atire atansyon, jwenn fòs 

ak sipò. Yon konferans laprès oswa yon anons ka yon mwayen efikas pou w: 

○ Fè tande vwa plizyè moun nan òganizasyon oswa kominote w la 
 

○ Dekri objektif kanpay ou a 
 

○ Voye moun ou sible yo al gade resous ki bay enfòmasyon oswa lòt sansibilizasyon pou poze 
aksyon 

 

● Kreye yon hashtag pou kanpay ou a: Yon hashtag ede w klase enfòmasyon sou entènèt yo epi 

fè moun jwenn yo fasil lè w mete l pami menm sijè oswa tèm sou platfòm rezo sosyal yo. Kanpay ou 

a ta dwe gen yon hashtag si: 

○ Òganizasyon w lan gen plizyè kanpay l ap mennen oswa li konsantre sou plizyè pwoblèm 
 

○ Kanpay ou a gen yon asosyasyon oswa plizyè patnè k ap dirije l 
 

○ Ou vle kontwole sa moun ap di sou kanpay sou entènèt la oswa suiv angajman, moun li 

atenn ak enpresyon. 

● Mobilizasyon an pèsòn: Aksyon an pèsòn nan ka fè kanpay ou a reyalize epi rive sou nouvo 

moun. Pami egzanp sa yo w ap jwenn: 

○ Ankouraje moun ou sible yo ak sipòtè yo pou yo rankontre ak patnè yo ansanm ak moun k 

ap pran desizyon yo pou soutni koz w ap defann nan 

○ Planifye yon manifestasyon oswa yon rasanbleman nan kominote w la 
 

○ Al frape pòt moun pou fè sansibilizasyon oswa raple moun yo pou yo vote sou yon kesyon 
kèlkonk. 

 

● Mobilizasyon pa mwayen SMS: Moun ouvri SMS oswa mesaj tèks a 98%, e souvan nan premye 

minit apre yo fin voye yo. Reflechi sou opsyon pou w itilize SMS si: 

○ Ou gen yon bon lis nimewo telefòn ki fonksyone ki enskri nan lis ou a 

○ Ou gen bagay ijan pou w mande moun k ap resevwa l yo (tankou evènman, yon vòt nan 
Palman an) 

 

○ Ou vle pale dirèkteman ak moun ou sible yo 
 

● Mobilizasyon pa mwayen imel: Imel efikas si w ap fè efò pou w mobilize sipòtè w gen nan 

moman an. Lè w ap prepare imel yo, kenbe sa ki annapre yo nan tèt ou: 

○ Fè imel ou yo kout, senp epi fasil pou moun li — chak imel ta dwe konsantre sou yon sèl sijè 

(nan ka sa a, se ap kanpay ou a) 

○ Asire w sansibilizasyon pou poze aksyon an klè epi nenpòt lyen ki obligatwa fasil pou 
idantifye 

 

○ Mete foto oswa chema pou kapte atansyon moun ou sible yo epi fè moun ki panse grasa sa 

yo wè yo patisipe 

○ Fè suivi epi pa bay vag (Pa egzanp, si w te mande moun ou sible yo pou yo siyen yon 

petisyon, fè yo konnen sa k te pase lè w te voye petisyon an ale) 

● Kreye sit entènèt ak ti sit sou kote: Se pa tout kanpay ki bezwen yon sit entènèt pou li oswa ti 

sit sou kote pou l bay rezilta. Anvan w kreye yon sit, mande tèt ou: 

○ Ki objektif kanpay la? 
 

■ Si se pou w ranmase lajan, ou ka vle gen yon paj pou sa menm 
 

■ Si se pou sansibilizasyon, ou ka itilze rezo sosyal oswa imel pito 
 

■ Si se yon evènman, ou ka itilize yon zouti ki jere evènman pito (tankou Eventbrite) 
 

○ Èske se yon bagay k ap fèt yon sèl fwa oswa k ap kontinye fèt? 
 

■ Si kanpay ou a ap dire yon tan ki kout, yon paj endepandan ka apwopriye 
 

■ Pou aktivite k ap kontinye yo, yon paj entènèt ki entegre nan sit entènèt prensipal ou 

a oswa yon ti sit ki fèt pou sa ta ka yon pi bon chwa 

○ Èske w gen bidjè ak kapasite pou w jere paj la? 
 

■ Aprè premye depans lan, reflechi sou envestisman k ap kontinye nesesè pou w kenbe 

enfòmasyon an ajou e pou l kontinye adapte ak kanpay ou a 

○ Èske w gen kapasite ak mwayen pou w fè piblisite pou paj entènèt ou a? 
 

○ Èske w bezwen yon sit apa pou egzijans legal/respè règleman yo? 
 

■ Sa a enpòtan si w ap lanse nouvo aktivite pou defans oswa enfliyans 

● Imaj ki Asosye ak Kanpay la: Se pa tout kanpay ki bezwen yon imaj ki asosye avè l. Pafwa tèm 

ak slogan yon kanpay se sa ki apwopriye. Lè w kreye materyèl pou kanpay la ki kenbe imaj 

òganizasyon an, sa ka fè moun rekonèt kanpay la e l ap rete nan kad imaj ou a. 

● Mete enfòmasyon ki orijinal: Materyèl ki bay enfòmasyon (sa ki enprime ak sa ki nan vèsyon 

elektwonik) ta dwe lejè sou tèks la pou l ka pi fasil pou moun li e pou enfòmasyon an ka gen valè. 

Videyo tankou videyo ki bay esplikasyon ak temwayaj ka gen enfòmasyon ki pi pwofon e ki 

prezante istwa ki gen plis emosyon pou w ka fè moun yo santi ijans ki genyen anrapò ak pwoblèm 

ou mansyone a. 

● Pwofite repòtaj medya: Metòd medya yo ka atire atansyon dirijan ki gen enfliyans yo. Analize 

bagay ki annapre yo lè w ap kreye kanpay ou a: 

○ Soti rapò sou dènye aktivite ki te fèt yo 
 

○ Nouvèl ki gen rapò ak enfòmasyon k ap gaye (montre fason evènman k ap pase yo gen rapò 
ak pwoblèm ou an) 

 

○ Itilize enfòmasyon ki pa pataje ak piblik la oswa envite laprès nan gwo aktivite nan kad 
kanpay la 

 

○ Pwofite medya tradisyonèl, emisyon radyo, jounal ak emisyon nouvèl nan televizyon 
 

○ Mete atik opinyon apwopriye e ki enpòtan moun yo respekte ekri nan medya moun ou sible 

yo li. 

● Planifye rankont pou bay enfòmasyon: Planifye rankont pou bay enfòmasyon ki toujou fèt 

pou w pataje nouvèl sou kanpay ou yo ak domèn entèvansyon yo. Ou ta dwe pataje rankont pou bay 

enfòmasyon yo ak nenpòt moun k ap patisipe nan kanpay la, tankou: 

○ Anplwaye yo 
 

○ Jounalis yo 
 

○ Enfliyansè prensipal yo 
 

○ Manm asosyasyon yo ak/oswa lòt patnè 
 

● Itilize piblisite peye: Si w gen bidjè, envesti nan piblisite peye nan medya ka ede w pou w fè 

moun pale de ou, fè moun entèrese epi kapte atansyon moun. Ou ka sible moun presi dapre laj, 

sèks, zòn, enterè, konpòtman yo ak kont ki sanble. 


